
Inatsisartut suleriaasianni § 36, imm. 1 naapertorlugu Naalakkersuisunut imaattumik 
apeqquteqarniarpunga:  
 
Meeqqat atuarfianni aaqqiagiinngissutit aaqqiivigineqartarnissaat pillugu Naalakkersuisunut 
apeqqut.  
(Inatsisartunut ilaasortaq Lene Knüppel, Demokraatit) 
 
Tunngavilersuut:  
Inatsisartut 2006-imi upernaakkut ataatsimiinneranni meeqqat atuarfianni atuarfimmi isumaqatigiis-
sitsiniartarnissaq/aaqqiagiinngissutinik aaqqiisarnissaq pillugit aalajangiiffigisassatut siunnersuut 
saqqummiuppara. Siunnersuutiga itigartinneqarpoq, kisiannili Kultureqarnermut, Ilinniartitaaner-
mut, Ilisimatusarnermut Ilageeqarnermullu Naalakkersuisoq suliniutissanut suliassaqarfimmi tassa-
ni aallartinneqartunut akissuteqaammini nassuiaateqarpoq.   
 
Akissuteqaammit issuaalaarlanga:  
 
”Atuartitsinermi aaqqiagiinngissutinik aaqqiisarneq aammalu nakuusertarnerup pinaveersaartin-
nissaannut sakkussatut Inerisaaviup Amerikamiut ilisimatusarnermik tunngaveqartumik atortus-
siaata ”Second Step”-imik taaguutillip atornissaani pikkorissartitsisarnerit aallartereerpai. Ator-
tussat pingasuniit 16-inik ukiulinnut tunngasuupput meeqqallu misigissutsimik ilinniartinneqarnis-
saannik aallaaveqarlutik taamalu aaqqiagiinngissutinik nakuusernernillu pinaveersaartitsissallutik 
kiisalu aaqqiagiinngissutinik aaqqiissutissatut periaatsinik aallaaveqarlutik. Atortussat ilaatigut 
Danmarkimi, Tuluit Nunaanni Norgemilu aammattaaq atorneqarput. ”Second Step”-ip kalaalli-
suunngortinnera taaguuteqarpoq ”Tulleriit”. Atuartunut nukarlerpaanut atortussat ineriartortillu-
git naammassineqarput maannalu suliarineqarlutik. Ukiuni aggersuni atortussat meeqqat atuar-
fianni atuartunut angajullernut sammitinneqassapput. Inerisaavimmi sulisut marluk pikkorissartit-
sisussat sungiusarnissaasa isumaginissaannut allagartartaaqqammerput.”  
 
Qulaani issuaaneq tunngavigalugu meeqqat atuarfianni Tulleriit atorneqarneranni killiffik paaseru-
sukkaluarpara, tassunga ilanngullugu makkua erseqqissumik akineqarnissaat naatsorsuutigaara:   
 

• Najukkani assigiinngitsuni pikkorissartitsisut qassit ilinniartitaappat?  
• Atuarfinni sorlerni Tulleriit atorneqarpat aammalu nalunaarutigineqartut suuppat?  
• Tulleriit iluatsissimasut Naalakkersuisut isumaqarpat? Akissut assersuusiorfigeqquneqar-

poq. 
• Meeqqat atuarfianni atuartunut angajullernut atortussat qanoq ineriartortinneqarnerat piva?  
• Kalaallit Nunaanni Tulleriit atorneqarnerat pillugu Naalakkersuisut allanik 

nalunaaruteqarsinnaappat?  
 
Naalakkersuisut akissutaat kingusinnerpaamik tiguneqarneraniit ullut suliffiusut qulit qaangiutinn-
ginneranni tigorusuppara.  

